
ABSTRAK 

 
Teknologi pada masa kini merupakan satu keperluan dalam kehidupan sesebuah masyarakat. Salah 

satu inovasi yang semakin mendapat mendapat perhatian dalam kalangan pelajar ialah penggunaan 

Kecerdasan Buatan (AI) dalam pembelajaran, khususnya melalui platform seperti ChatGPT, Bing Ai, 

Canva dan Gemini. Kajian ini dijalankan adalah untuk mengenal pasti tahap kesediaan murid pintar 

dan berbakat menggunakan ChatGPT dalam pembelajaran tatabahasa dengan menggunakan faktor-

faktor pengetahuan, kemudahgunaan dan kebolehgunaan serta mengenal pasti hubungan antara 

pengetahuan, kemudahgunaan dan kebolehgunaan ChatGPT dalam pembelajaran tatabahasa dengan 

tahap kesediaan murid pintar dan berbakat. Kaedah kuantitatif melalui soal selidik telah digunakan 

dalam kajian ini untuk mendapatkan hasil dapatan kajian. Dapatan kajian telah mendapati tahap 

kesediaan murid pintar dan berbakat menggunakan ChatGPT dalam pembelajaran tatabahasa adalah 

berada pada tahap sederhana tinggi dan hubungan positif yang signifikan antara antara pengetahuan, 

kemudahgunaan dan kebolehgunaan ChatGPT dalam pembelajaran tatabahasa dengan tahap 

kesediaan murid pintar dan berbakat. 

 

Kata Kunci: ChatGPT;pembelajaran tatabahasa; kesediaan; pengetahuan; kebergunaan dan 

kemudahgunaan 

 

ABSTRACT 

 
Contemporary technology has become a necessity in the life of modern society. One innovation that is 

increasingly gaining attention among students is the use of Artificial Intelligence (AI) in learning, 

particularly through platforms such as ChatGPT, Bing AI, Canva, and Gemini. This study was 

conducted to identify the level of readiness among gifted and talented students to use ChatGPT in 

https://doi.org/10.17576/jws.v10i1.701
mailto:1nabilahazmi@ukm.edu.my


JURNAL WACANA SARJANA 

Volume 10(1) April 2026: 34-43; e-ISSN 2600-9501 

DOI: https://doi.org/10.17576/jws.v10i1.701  

35 
 

learning Malay grammar by examining the factors of knowledge, ease of use, and usefulness, as well 

as to determine the relationship between knowledge, ease of use, and usefulness of ChatGPT in 

grammar learning with the readiness level of gifted and talented students. A quantitative method 

through a questionnaire was employed in this study to obtain the research findings. The results 

indicated that the readiness level of gifted and talented students to use ChatGPT in learning grammar 

is at a moderately high level, with a significant positive relationship between knowledge, ease of use, 

and usefulness of ChatGPT in grammar learning and the students’ readiness level. 

 

Keywords: ChatGPT; grammar learning; readiness; knowledge; usefulness and ease of use. 

 
 

1. Pengenalan 

 

Kemunculan Kecerdasan Buatan (AI) pada masa ini telah menjadi satu keperluan yang bukan 

sahaja kepada golongan pendidik bahkan golongan murid di sekolah sangat aktif 

menggunakannya. Aplikasi yang sangat popular dalam kalangan murid di sekolah ialah 

penggunaan ChatGPT. Aplikasi ChatGPT telah dibangunkan oleh OpenAi ini semakin 

mendapat perhatian kerana mempunyai sistem yang canggih dan berkualiti tinggi 

(Bakialekshmi & Selvi, 2024). Justeru, perkembangan ini menunjukkan bahawa integrasi 

teknologi AI dalam proses pengajaran dan pembelajaran bukan lagi satu pilihan, sebaliknya 

menjadi keperluan bagi meningkatkan keberkesanan pembelajaran serta menyokong 

pembinaan kemahiran abad ke-21 dalam kalangan murid. 

 Dalam konteks pengajaran dan pembelajaran, Kecerdasan Buatan (AI) digunakan 

sebagai alat bantu mengajar yang berupaya memudahkan guru menyampaikan isi pelajaran 

dengan lebih interaktif dan menarik. Antara aplikasi AI yang popular dan digunakan secara 

meluas dalam bidang pendidikan termasuklah ChatGPT, Gemini, Bing AI, dan Canva. 

Aplikasi-aplikasi ini berfungsi sebagai sumber sokongan pembelajaran yang mampu menjana 

idea, memberikan penerangan konsep, serta membantu pelajar menyiapkan tugasan akademik 

dengan lebih efisien. Menurut Bakialekshmi dan Selvi (2024), aplikasi ChatGPT yang 

dibangunkan oleh OpenAI telah mendapat perhatian ramai kerana keupayaannya menghasilkan 

respons yang canggih, pantas dan berkualiti tinggi terhadap input pengguna. Ciri ini 

menjadikan ChatGPT sebagai salah satu alat pembelajaran digital yang mampu membantu 

dalam proses pengajaran dan pembelajaran Bahasa Melayu, khususnya dalam aspek tatabahasa 

yang sering dianggap mencabar oleh pelajar. 

Kemunculan teknologi AI juga telah menjadi satu keperluan yang bukan sahaja kepada 

golongan pendidik tetapi turut kepada golongan pelajar di sekolah. Para pelajar kini semakin 

terdedah kepada penggunaan teknologi dalam kehidupan seharian dan menjadikannya sebagai 

sebahagian daripada proses pembelajaran kendiri. Aplikasi ChatGPT, misalnya, menjadi 

pilihan utama dalam kalangan pelajar kerana kebolehannya menjawab soalan, menjana 

karangan, serta memberi maklum balas secara serta-merta. Fungsi ini memberi peluang kepada 

pelajar untuk belajar secara fleksibel tanpa bergantung sepenuhnya kepada guru. Penggunaan 

aplikasi ini juga mendorong pelajar untuk meneroka maklumat baharu dan menambah 

kefahaman terhadap sesuatu topik dengan lebih mendalam. 

Aplikasi ChatGPT dilihat mempunyai potensi besar sebagai alat bantu pembelajaran 

yang menyokong kemahiran bahasa, khususnya dalam aspek tatabahasa. Teknologi ini dapat 

membantu pelajar memperbaiki ayat, mengenal pasti kesalahan bahasa, serta membina struktur 

ayat yang betul dengan panduan interaktif. Aplikasi ini turut menyediakan maklum balas segera 

yang membantu pelajar memahami kesalahan dengan lebih jelas dan terus memperbaikinya. 

Dengan adanya ciri interaktif seperti cadangan pembetulan dan contoh ayat, pelajar dapat 

mempelajari penggunaan bahasa yang lebih tepat dan berkesan. Penggunaan aplikasi ini juga 

dapat menggalakkan pembelajaran kendiri, di mana pelajar boleh belajar mengikut kadar 

kemampuan dan minat masing-masing. Hal ini sejajar dengan keperluan pendidikan masa kini 

yang menekankan pembelajaran fleksibel, berpusatkan pelajar dan berasaskan teknologi. 

 

Murid pintar dan berbakat merupakan populasi murid unik yang memerlukan sokongan 

pembelajaran khusus bagi memastikan kelangsungan perkembangan kecerdasan dan bakat 

yang mereka miliki (Abu Yazid & Noriah Ishak (2019). Golongan ini lazimnya menunjukkan 

keupayaan berfikir aras tinggi, pembelajaran yang pantas serta minat mendalam terhadap 

penerokaan ilmu baharu. Oleh itu, pendekatan pengajaran yang bersifat fleksibel, mencabar 

dan berpusatkan pelajar amat diperlukan bagi memastikan potensi mereka dapat dikembangkan 

secara optimum. Dalam konteks pengajaran tatabahasa Bahasa Melayu, penggunaan aplikasi 

ChatGPT berupaya menjadi medium sokongan yang efektif kerana dapat menyediakan 

maklum balas segera, contoh ayat yang pelbagai, latihan yang bersifat interaktif serta peluang 

pembelajaran kendiri mengikut tahap keupayaan pelajar.  

Namun begitu, penggunaan aplikasi ChatGPT ini turut memberikan pelbagai cabaran 

dalam arena pendidikan. Kajian yang dijalankan oleh Bakialekshmi & Selvi (2024), mendapati 

bahawa ChatGPT mempunyai risiko yang boleh memberi kesan terhadap sistem pendidikan di 

negara kita. Antaranya seperti maklumat yang tidak tepat, isu penipuan dan plagiat, 

kebergantungan terhadap penggunaan kecerdasan buatan dan isu keselamatan data. Siti 

Marwanis et.al., (2025) turut menyenaraikan beberapa cabaran dan masalah mengenai 

kecerdasan buatan (AI) seperti keselamatan privasi dan kebocoran data, ketidaksamaan 

algoritma, kebolehpercayaan hasil atau keputusan dan kesan sosioekonomi negara. Hal ini telah 

menimbulkan kebimbangan yang bukan sahaja dalam sistem pendidikan bahkan kepada negara 

juga. Oleh yang demikian, kajian ini dijalankan untuk mengenal pasti tahap kesediaan murid 

pintar dan berbakat menggunakan ChatGPT dalam pembelajaran tatabahasa Bahasa Melayu 

berdasarkan faktor pengetahuan, kemudahgunaan dan kebolehgunaan. Kajian ini juga akan 

menganalisis hubungan antara pengetahuan, kemudahgunaan dan kebolehgunaan aplikasi 

ChatGPT dengan tahap kesediaan murid pintar dan berbakat dalam pembelajaran tatabahasa 

Bahasa Melayu. 

 

2. Tinjauan Literatur 
 

Kecerdasan buatan (AI) sedang berada di kemuncak populariti dalam dunia penyelidikan. Hal 

ini disebabkan oleh perkembangan teknologi kecerdasan buatan (AI) yang semakin 

berkembang pesat khususnya ChatGPT. Kajian Muhammad Zaid Daud et.al. (2024) yang 

bertajuk perspektif mahasiswa Universiti Teknikal di Malaysia terhadap kecerdasan buatan 

(AI) sebagai pemudah cara menyiapkan tugasan berbahasa Melayu. Dapatan kajian ini telah 

menunjukkan bahawa penggunaan ChatGPT dalam kalangan pelajar sangatlah tinggi dan 

mengganggap ChatGPT sebagai mesra pengguna, mudah diakses dan membantu dalam 

meningkatkan penguasaan bahasa. Dapatan kajian ini juga menyokong potensi ChatGPT 

sebagai alat sokongan pembelajaran berbahasa Melayu seperti menyemak tatabahasa, membina 

ayat, menambah kosa kata dan meningkatkan keyakinan berbahasa. Pengkaji turut 

mengingatkan bahawa pemantauan terhadap penggunaan ChatGPT adalah penting untuk 

mengekalkan integriti dalam penyiapan tugasan.  

 Seterusnya ialah kajian yang bertajuk tahap kesediaan pelajar menggunakan ChatGPT 

dalam pembelajaran di Politeknik Kota Kinabalu (Mazliza Idani et.al. 2024). Dapatan kajian 

ini telah menunjukkan bahawa pelajar Politeknik Kota Kinabalu bersedia menggunakan 

ChatGPT dalam pembelajaran. Hasil dapatan juga mendapati hubungan positif yang signifikan 

di antara tahap kesediaan pelajar menggunakan ChatGPT dengan pengetahuan ChatGPT, 

kemudahgunaan ChatGPT dan kebolehgunaan ChatGPT dalam pembelajaran. Hal ini telah 

menunjukkan bahawa aplikasi ChatGPT diterima penggunaan dalam kalangan pelajar pada 

peringkat universiti. Kajian yang dilakukan oleh Mohamad Shaufi dan Nor Idalaila (2023), 

turut menunjukkan bahawa penggunaan ChatGPT dalam kalangan pelajar dapat memberikan 

manfaat dalam pembelajaran, terutamanya dalam meningkatkan pemahaman konsep, kod 

pengaturcaraan dan keupayaan menghasilkan tugasan dengan lebih baik.  

Potensi aplikasi Chatgpt dalam bidang pendidikan tidak dapat dinafikan lagi jika 

digunakan dengan sebaiknya. Pelbagai bidang dalam pendidikan sepatutnya memanfaatkan 

aplikasi ChatGPT supaya dapat meningkatkan kualiti bidang tersebut. Kajian Muhamad Fairuz 

& Mohd Jaffri (2024), menunjukkan bahawa ChatGPT turut membantu meningkatkan kualiti 

pembelajaran bahasa. Hal ini dijelaskan dengan dapatan kajian yang menunjukkan bahawa 

melalui kecerdasan buatan (AI) proses pembelajaran menjadi interaktif, fleksibel dan 

memudahkan pelajar dari pelbagai latar belakang untuk menguasai bahasa Arab. Justeru itu, 

golongan pendidik haruslah memanfaatkan penggunaan aplikasi ChatGPT dalam pengajaran. 

Kesediaan guru untuk menerima transformasi teknologi mestilah sentiasa berada pada tahap 

yang tinggi. Nur Uhwa et.al. (2025) dalam kajiannya telah menunjukkan tahap kesediaan guru 

bahasa Melayu dalam mengimplementasikan AI bagi pelaksanaan PdP berada pada tahap yang 

tinggi disebabkan oleh faktor pengetahuan dan kemahiran.  

Perkembangan teknologi kecerdasan buatan yang semakin pesat kini banyak memberi 

manfaat kepada golongan pendidikan dan juga golongan pelajar. Hal ini berlaku disebabkan 

oleh pelbagai faktor. Kajian Aliff Aiman dan Anim Zalina (2024) telah mendapati bahawa 

dominan yang mempengaruhi penggunaan ChatGPT terhadap penulisan tesis dalam kalangan 

pelajar pasca siswazah di UTHM adalah faktor transformasi digital era 4.0. Faktor lain yang 

mempengaruhi penggunaan ChatGPT adalah seperti kemudahan ICT yang disediakan di kolej 

mencukupi, keperluan masa kini dan galakan dari rakan sebaya (Noorasmahwati & Sufian, 

2024).  

Namun begitu, penggunaan aplikasi ChatGPT ini turut memberikan pelbagai cabaran 

dalam arena pendidikan. Kajian yang dijalankan oleh Bakialekshmi & Selvi (2024), mendapati 

bahawa ChatGPT mempunyai risiko yang boleh memberi kesan terhadap sistem pendidikan di 

negara kita. Antaranya seperti maklumat yang tidak tepat, isu penipuan dan plagiat, 

kebergantungan terhadap penggunaan kecerdasan buatan dan isu keselamatan data. Siti 

Marwanis et.al. (2025) turut menyenaraikan beberapa cabaran dan masalah mengenai 

kecerdasan buatan (AI) seperti keselamatan privasi dan kebocoran data, ketidaksamaan 

algoritma, kebolehpercayaan hasil atau keputusan dan kesan sosioekonomi negara. Hal ini telah 

menimbulkan kebimbangan yang bukan sahaja dalam sistem pendidikan bahkan kepada negara 

juga.  

Tatabahasa merupakan salah satu komponen penting untuk menguasai bahasa Melayu 

dengan mantap. Murid di sekolah menengah khususnya perlu memiliki kemahiran tatabahasa 

yang baik untuk menghasilkan penulisan dan pertuturan yang baik. Kemahiran tatabahasa 

dapat dikuasai dengan mudah apabila guru bijak menggunakan strategi pengajaran yang 

inovatif dan berkesan. Kajian Ahmad Afandi et.al. (2024) mendapati bahawa kaedah 

pembelajaran berasaskan permainan (game-based learning) berpotensi menambah baik amalan 

pedagogi guru dan meningkatkan kreativiti guru serta menarik minat murid melalui pengajaran 

yang interaktif. Hal ini menunjukkan bahawa strategi pengajaran yang berkesan sangat penting 

dalam semua aspek pengajaran guru.  

Selain itu, strategi pembelajaran tatabahasa juga merupakan salah satu strategi 

pengajaran yang pernah diaplikasikan dalam pembelajaran dan pengajaran tatabahasa. Strategi 

pembelajaran tatabahasa merujuk kepada kaedah atau teknik yang diplih untuk memudahkan 

penguasaan tatabahasa bahasa sasaran. Kajian oleh Amira A.Razak & Zamri Mahamod (2021) 

yang menumpukan kepada strategi pembelajaran tatabahasa dalam kalangan pelajar Tingkatan 

6 telah menekankan kepelbagaian teknik pembelajaran seperti ulang kaji berstruktur, latihan 

tambahan di luar kelas dan perbincangan rakan sebaya untuk mengawal proses pembelajaran 

tatabahasa agar lebih berkesan. Dapatan kajian ini dapat membantu guru untuk menghasilkan 

satu pengajaran yang berkesan dan mengunakan strategi yang tepat. 

Tahap penguasaan tatabahasa murid di sekolah khususnya telah menunjukkan tahap 

yang berbeza mengikut konteks sekolah dan latar belakang murid. Hal ini dapat dibuktikan 

dengan kajian-kajian lepas yang telah dilaksanakan. Misalnya, kajian Annuar Khisham et.al. 

(2021) yang mengkaji tahap tahap penguasaan penggunaan kata kerja dalam kalangan pelajar 

di tingkatan empat sekolah berasrama penuh. Dapatan kajian ini telah menunjukkan bahawa 

tahap penguasaan penggunaan kata kerja berada pada tahap yang tinggi dan dapat menjadi 

pengukuran penguasaan pengajaran dan pembelajaran tatabahasa. Dapatan ini juga telah 

mendapati bahawa guru amat menitik beratkan tentang tatabahasa murid agar murid dapat 

menguasai bahasa dengan baik. 

Kajian yang dilakukan oleh Nor Ain & Nur Farahkhanna (2020) pula menunjukkan 

hasil dapatan kajian yang berbeza iaitu masih lagi terdapat kelemahan tertentu dalam 

penguasaan tatabahasa dalam kalangan murid sekolah menengah. Kajian ini dijalankan 

terhadap murid Tingkatan 2 di sebuah sekolah harian biasa yang mengkaji penggunaan kata 

sendi nama dalam penulisan karangan. Dapatan kajian telah menunjukkan tahap penguasaan 

kata sendi secara keseluruhan adalah sederhana memuaskan dan murid didapati keliru dengan 

penggunaan kata sendi ‘dari’ dan ‘daripada’ dalam ayat. Implikasi kajian ini telah 

menunjukkan bahawa meskipun murid telah didedahkan dengan peraturan tatabahasa, 

pemahaman mendalam mengenai fungsi kata sendi tertentu masih lagi kurang memuaskan dan 

telah menyebabkan berlakunya kesalahan berulang dalam penulisan. 

Kesalahan dalam penggunaan imbuhan juga dikenal pasti sebagai satu lagi masalah 

yang berlaku dalam kalangan murid di sekolah. Kajian Nurul Adzwa et.al. (2020) telah 

menunjukkan bahawa terdapat 66 kesalahan imbuhan dalam karangan murid iaitu dengan 

pecahan 41 kesalahan melibatkan imbuhan kata kerja, 14 kesalahan imbuhan kata nama dan 1 

kesalahan imbuhan kata adjektif. Kesalahan imbuhan ini akan memberi kesan terhadap makna 

iaitu apabila imbuhan digunakan secara salah, maksud yang hendak disampaikan oleh murid 

akan tersasar dan ayat yang dihasilkan tidak akan gramatis. Hasil daripada kajian ini telah 

menunjukkan bahawa penekanan khusus perlu diberikan kepada pengajaran imbuhan dan guru 

perlu menggunakan strategi pengajaran yang berkesan untuk meningkatkan tahap penguasaan 

murid dalam tatabahasa. 

 

3. Metodologi Kajian 

 

Kajian ini mengkaji tahap kesediaan murid pintar dan berbakat menggunakan ChatGPT dalam 

pembelajaran tatabahasa Bahasa Melayu dengan menggunakan faktor-faktor pengetahuan, 

kemudahgunaan dan kebolehgunaan. Kajian ini juga dibuat untuk mengenal pasti hubungan 

antara pengetahuan, kemudahgunaan dan kebolehgunaan ChatGPT dalam pembelajaran 

tatabahasa Bahasa Melayu dengan tahap kesediaan murid pintar dan berbakat. Sehubungan 

dengan itu, reka bentuk kajian bersifat kajian kuantitatif telah digunakan. Kajian kuantitatif 

merupakan pendekatan penyelidikan yang melibatkan pengumpulan dan analisis data 

numerikal dengan tujuan memahami fenomena, pengujian hipotesis, dan membuat ramalan 

(Creswell, 2014). Analisis dapatan kajian menggunakan aplikasi Statistical Package for the 

Social Sciences (SPSS). Reka bentuk kajian kuantitatif adalah penting untuk memastikan data 

yang dikumpul adalah sah dan boleh dipercayai.  

Kajian ini dilaksanakan kepada murid sekolah menengah rendah iaitu seramai 104 

orang responden dari Kolej PERMATA@Pintar Negara, UKM. Persampelan bertujuan telah 

digunakan dalam kajian ini. Persampelan bertujuan melibatkan pemilihan responden yang 

sesuai berdasarkan kriteria tertentu yang ditetapkan oleh pengkaji. Responden yang ditentukan 

juga turut diselaraskan dengan objektif kajian. Teknik ini sesuai untuk populasi kecil dengan 

tujuan penyelidikan yang jelas, membolehkan pengkaji menumpukan kepada individu yang 

mempunyai ciri-ciri khusus yang relevan dengan kajian. (Palinkas et. al, 2015). 

Pengkaji menggunakan instrumen soal selidik sebagai medium bagi mendapatkan 

maklumat dan data yang diperlukan daripada sampel. Soal selidik berskala likert telah 

digunakan dan disebarkan kepada 104 orang responden dari Kolej PERMATA@Pintar Negara, 

UKM. Dapatan soal selidik dikumpul, diproses dan dianalisis menggunakan perisian Pakej 

Statistik Sains Sosial (SPSS) versi 29.0. Instrumen ini diadaptasi daripada kajian  Masliza Idani 

et.al. (2024) dan merangkumi empat bahagian utama yang perlu dilengkapkan oleh responden. 

 
JADUAL 1: Bahagian dalam Set Soal Selidik 

(Sumber: Diadaptasi daripada Masliza Idani et.al. 2024) 

Bahagian Perkara 

Bahagian A Maklumat demografi responden 

Bahagian B Kesediaan menggunakan ChatGPT 

Bahagian C  Pengetahuan ChatGPT 

Bahagian D Kemudahgunaan ChatGPT 

Bahagian E  Kebolehgunaan ChatGPT 

 

Item soalan dalam Bahagian B, C. D dan E adalah dalam bentuk soalan berdasarkan pilihan 

jawapan dengan lima skala perbezaan semantik (Semantic Differential Scale). Skala ini 

digunakan untuk mengukur profil dari objek yang ingin diteliti dalam satu garis kontinum yang 

tersusun iaitu jawapan yang sangat positif terletak di bahagian kanan (5) manakala jawapan 

yang sangat negatif terletak pada bahagian kiri (1) atau sebaliknya (Likert, 1932; Mohammad 

Azri, Pang, & Han, 2021). 

 

Data akan dianalisis mengikut skor skala likert seperti berikut: 

 
JADUAL 2 : Skor Skala Likert 

Tahap Persetujuan Skor 

Amat Setuju 5 

Setuju 4 

Kurang Setuju 3 

Tidak Setuju 2 

Sangat Tidak Setuju 1 

 

Min bagi setiap item mengikut bahagian akan dianalisis dan dikategorikan berdasarkan 

interpretasi min skala likert. 

 
JADUAL 3 : Interpretasi skor min 

Sumber: Psychometric Theory, 3rd edn, 1994 (Nunnally & Bernstein, 1994) 

 

Skor Min Interpretasi Min 

1.00 – 2.00 Rendah 

2.01 – 3.00 Sederhana Rendah 

3.01 – 4.00 Sederhana Tinggi 

4.01 – 5.00 Tinggi 

Dapatan data daripada soal selidik ini akan dianalisis menggunakan Pakej Statistik 

untuk Sains Sosial (SPSS) versi 29.0. Bagi analisis deskriptif untuk menjawab objektif pertama 

iaitu tahap kesediaan murid pintar dan berbakat menggunakan ChatGPT dalam pembelajaran 

tatabahasa Bahasa Melayu dengan menggunakan faktor-faktor pengetahuan, kemudahgunaan 

dan kebolehgunaan, carian min, peratusan kekerapan dan sisihan piawai akan dilakukan dan 

dapatan min bagi setiap bahagian akan dipadankan dengan jadual interpretasi skor skala likert. 

Data akan dipersembahkan dalam bentuk jadual yang menerangkan min dan peratusan 

kekerapan bagi setiap item pada setiap bahagian. Data juga dianalisis dengan menggunakan 

ujian korelasi Pearson untuk melihat hubungan antara pengetahuan, kemudahgunaan dan 

kebolehgunaan ChatGPT dalam pembelajaran tatabahasa Bahasa Melayu dengan tahap 

kesediaan murid pintar dan berbakat. 

 

4. Perbincangan 

 

4.1  Tahap kesediaan murid pintar dan berbakat menggunakan ChatGPT dalam 

pembelajaran tatabahasa Bahasa Melayu dengan menggunakan faktor-faktor 

pengetahuan, kemudahgunaan dan kebolehgunaan. 

 

Dapatan kajian ini menunjukkan bahawa tahap kesediaan murid pintar dan berbakat terhadap 

pengetahuan ChatGPT, kemudahgunaan ChatGPT dan kebolehgunaan ChatGPT dalam 

pembelajaran tatabahasa Bahasa Melayu adalah pada tahap sederhana tinggi. Tahap pencapaian 

pada sederhana tinggi ini bermaksud murid pintar dan berbakat masih lagi kurang bersedia 

untuk menggunakan aplikasi ChatGPT dalam pembelajaran tatabahasa Bahasa Melayu secara 

sepenuhnya. Dapatan kajian ini berbeza dengan kajian yang dilakukan oleh Masliza Idani et.al., 

(2024) yang menunjukkan dapatan positif bahawa tahap kesediaan pelajar terhadap 

pengetahuan ChatGPT, kemudahgunaan ChatGPT dan kebolehgunaan ChatGPT dalam 

pembelajaran adalah pada tahap tinggi.   

Min keseluruhan bagi faktor pengetahuan berada pada tahap sederhana tinggi dengan 

skor min 3.94. Walaupun secara keseluruhannya berada pada tahap sederhana tinggi, skor min 

faktor pengetahuan merupakan skor yang tertinggi berbanding faktor-faktor lain. Hal ini 

dibuktikan dengan skor min 4.78 bagi item ‘Saya tahu kewujudan ChatGPT. Pengetahuan yang 

tinggi dalam kalangan murid pintar dan berbakat ini dalam pengetahuan ChatGPT telah 

menunjukkan bahawa mereka mampu menggunakan ChatGPT dalam pembelajaran tatabahasa 

Bahasa Melayu tetapi tidak secara menyeluruh. Menurut Aliff Aiman & Anim Zalina (2024)  

perkembangan teknologi masa kini telah banyak membantu pelajar dalam meningkatkan 

prestasi pelajar dalam pendidikan. 

‘ChatGPT mudah digunakan’ merupakan item soalan yang berada pada tahap tertinggi 

iaitu dengan skor min 4.09. Hal ini telah menunjukkan bahawa murid pintar dan berbakat 

bersetuju bahawa aplikasi ChatGPT mudah digunakan walaupun secara keseluruhan min 

purata berada pada tahap sederhana tinggi. Kajian Masliza Idani et.al., (2024) turut menyatakan 

ChatGPT mudah digunakan tanpa bantuan orang lain dan pelajar juga tidak menghadapi 

kesukaran untuk memahami cara penggunaan ChatGPT dalam pembelajaran. Dapatan kajian 

ini juga turut menyamai kajian yang dilakukan oleh Zaid Daud et.al, (2024), iaitu seramai 

93.9% pelajar bersetuju bahawa ChatGPT memudahkan penyiapan tugasan berbahasa Melayu.  

Faktor kebolehgunaan secara keseluruhannya berada pada tahap sederhana tinggi 

dengan skor min 3.32. Hal ini telah menunjukkan bahawa murid pintar dan berbakat masih lagi 

mempunyai tahap keyakinan yang sederhana tinggi ketika menggunakan aplikasi ChatGPT 

dalam pembelajaran tatabahasa Bahasa Melayu. Sebagai contoh, item soalan ‘ChatGPT dapat 

memberikan jawapan dengan tepat’ hanya mendapat skor min 2.68 iaitu pada sederhana 

rendah. Hal ini juga telah menunjukkan bahawa, murid pintar dan berbakat masih lagi tidak 

berasa yakin dengan jawapan-jawapan yang diberikan oleh aplikasi Chatgpt. Dapatan kajian 

ini sangat berbeza dengan kajian yang dilakukan oleh Masliza Idani et.al., (2024) menunjukkan 

pelajar bersetuju bahawa ChatGPT berkemampuan memberikan pertanyaan dan jawapan yang 

betul malahan ChatGPT juga dapat meningkatkan keupayaan menjawab soalan dengan lebih 

tepat dan memahami isi kandungan pembelajaran dengan mudah. 

 

4.2 Hubungan antara pengetahuan, kemudahgunaan dan kebolehgunaan ChatGPT 

dalam pembelajaran tatabahasa Bahasa Melayu dengan tahap kesediaan murid pintar dan 

berbakat. 

 

Dapatan kajian bagi objektif yang kedua pula menunjukkan hubungan antara pengetahuan, 

kemudahgunaan dan kebolehgunaan ChatGPT dalam pembelajaran tatabahasa Bahasa Melayu 

dengan tahap kesediaan murid pintar dan berbakat menunjukkan hubungan signifikan yang 

positif dan kuat. Analisis korelasi Pearson antara pengetahuan dengan tahap kesediaan murid 

pintar dan berbakat  telah menunjukkan skor r = .621, p > 0.01. Hal ini telah membuktikan 

bahawa, murid pintar dan berbakat akan lebih bersedia jika mempunyai maklumat dan 

pengetahuan yang mencukupi terhadap penggunaan ChatGPT. Seterusnya, hubungan antara 

kemudahgunaan ChatGPT dalam pembelajaran tatabahasa Bahasa Melayu dengan tahap 

kesediaan murid pintar dan berbakat pula menunjukkan skor r = .381, p > 0.01. Hubungan 

antara kebolehgunaan ChatGPT dalam pembelajaran tatabahasa Bahasa Melayu dengan tahap 

kesediaan murid pintar dan berbakat pula menunjukkan skor r = .498, p > 0.01. Dapatan kajian 

ini juga menyamai kajian yang dilakukan oleh Masliza Idani et.al., (2024) iaitu terdapat 

hubungan yang kuat antara pengetahuan, kemudahgunaan dan kebolehgunaan ChatGPT 

dengan tahap kesediaan pelajar dalam pembelajaran. 

 

5. Kesimpulan 

 

Kesimpulannya, kajian ini menunjukkan tahap kesediaan murid pintar dan berbakat terhadap 

pengetahuan ChatGPT, kemudahgunaan ChatGPT dan kebolehgunaan ChatGPT dalam 

pembelajaran tatabahasa Bahasa Melayu adalah pada tahap sederhana tinggi. Walaupun murid 

mempunyai pengetahuan yang tinggi dalam aplikasi ChatGPT, tahap penggunaan aplikasi ini 

dalam kelas pembelajaran masih lagi berada pada tahap yang sederhana rendah. Hal ini 

dikatakan demikian kerana, murid pintar dan berbakat masih mempunyai tahap keraguan yang 

tinggi terhadap penggunaan aplikasi ChatGPT walaupun mereka mengakui bahawa aplikasi ini 

mudah digunakan dan membantu dalam pembelajaran. Hubungan antara pengetahuan, 

kemudahgunaan dan kebolehgunaan ChatGPT dalam pembelajaran tatabahasa Bahasa Melayu 

dengan tahap kesediaan murid pintar dan berbakat menunjukkan hubungan signifikan yang 

positif. Hasil analisis ini telah menunjukkan bahawa semakin tinggi pengetahuan, 

kemudahgunaan dan kebolehgunaan ChatGPT, semakin tinggi tahap kesediaan murid pintar 

dan berbakat untuk menggunakan aplikasi ini dalam pembelajaran tatabahasa. Oleh itu, 

panduan penggunaan aplikasi ChatGPT yang bersesuaian diperlukan bagi membantu murid 

pintar dan berbakat menggunakan teknologi kecerdasan buatan (AI) khususnya ChatGPT 

dalam proses pembelajaran tatabahasa Bahasa Melayu. 

 Sehubungan dengan itu, guru perlu memainkan peranan untuk membimbing murid 

menggunakan aplikasi ChatGPT dengan cara yang betul. Murid pintar dan berbakat perlu 

didedahkan dengan kemahiran teknik arahan (prompt engineering) yang berkesan bagi 

membolehkan mereka meneroka pembelajaran tatabahasa dengan lebih mendalam. Selain itu, 

murid juga harus diingatkan supaya sentiasa menyemak semula maklumat daripada ChatGPT 

dengan merujuk buku teks atau kamus Dewan Bahasa dan Pustaka bagi mengelakkan 

kesilapan. Dengan adanya bimbingan berterusan daripada guru sebagai pemudah cara, 

penggunaan ChatGPT bukan sahaja dapat mengurangkan jurang keraguan dalam kalangan 

murid, malah mampu bertindak sebagai rakan kolaborasi digital yang memacu inovasi dalam 

pembelajaran bahasa. Oleh yang demikian, murid akan berasa lebih yakin untuk meneroka ilmu 

baharu dengan bantuan teknologi ini tanpa rasa bimbang. Oleh yang demikian, penggunaan 

aplikasi ChaGPT didapati mampu membantu pelajar dalam proses pembelajaran dengan lebih 

berkesan dan sistematik dan secara keseluruhannya, aplikasi ini merupakan satu iovasi yang 

wajar dimanfaatkan dalam usaha memperkasakan kualiti pendidikan negara. 

 

Penghargaan 

Penulis merakamkan jutaan penghargaan kepada Pusat PERMATA@Pintar Negara, UKM dan 

Fakulti Pendidikan, UKM atas sokongan dan kemudahan yang disediakan sepanjang 

pelaksanaan kajian ini.  

 

Konflik Kepentingan 

 Pengkaji tidak mempunyai konflik kepentingan dalam kajian ini. 

 

Rujukan 

 

Abu Yazid & Noriah Ishak. 2019. Kaunseling dalam Pendidikan Pintar dan Berbakat di 

Malaysia Edisi Kedua. Penerbit Universiti Kebangsaan Malaysia. Bangi: Selangor. 

Ahmad Afandi, 2024. Pembelajaran Berasaskan Permainan dalam Pengajaran dan 

Pembelajaran Bahasa Melayu: Suatu Tinjauan Literatur. International Journal of the 

Malay World and Civilisation. 12 (1): 15-26. 

Aliff Aiman & Anim Zalina, 2024. Faktor yang Mempengaruhi Penggunaan ChatGPT 

Terhadap Penulisan Tesis dalam Kalangan Pelajar Pasca Siswazah di UTHM. Research 

in Management of Technology and Business 5 (1): 579-592. 

Amira A.Razak & Zamri Mahamod, 2021. Strategi Pembelajaran Bahasa Melayu dalam Aspek 

Tatabahasa Pelajar Tingkatan Enam. Jurnal Dunia Pendidikan 3(1): 209-309. 

Annuar Khisham Zaitul Azma & Sharil Nizam Sha’ri. 2021. Tahap Penguasaan Penggunaan 

Kata Kerja dalam Kalangan Pelajar di Tingkatan Empat Sekolah Berasrama Penuh. 

PENDETA: Journal of Malay Language, Education and Literature, Jilid 12(1): 90-104. 

Bakialekshmi Selvanathan & Selvi Narayanan, 2024. Chatgpt in Higher Education Malaysia: 

An Opportunity or Threat to The Education System. International Journal of Academic 

Research in Progressive Education and Development 13 (3): 965-979. 

Mazliza Idani Mahmood, Nur Nadirah Nordin & Kamal Adli. 2024. Tahap Kesediaan Pelajar 

Menggunakan ChatGPT dalam Pembelajaran di Politeknik Kota Kinabalu. Proceeding 

Of International Conference on Engineering, Technology & Social Science (ICETSS). 

Muhamad Fairuz & Mohd Jaffri, 2024. Kecerdasan Buatan (Ai) Sebagai Medium Transformasi 

Pembelajaran Bahasa Arab. Jurnal Al-Haady 5.1: 1-9. 

Muhammad Zaid Daud, Ismail, E., Mohd Azli, M. S., Omar, M. K. A.-R., Muhammad Jilli 

Asyraf, M. I. A., Mahmod, N. M. &Mohamed Sultan, A. A. 2024. Perspektif 

Mahasiswa Universiti Teknikal di Malaysia  Terhadap Kecerdasan Buatan (AI) 

Sebagai Pemudah Cara Menyiapkan Tugasan Berbahasa         Melayu. Innovative 

Teaching and Learning Journal. 17 (2): 183-198. 

Noorasmahwati Md & Sufian Mastor, 2024. Kesedian Pelajar Sijil Teknologi Maklumat 

Terhadap Penggunaan Aplikasi ChatGPT dalam Pembelajaran Pengaturcaraan: Satu 

Kajian di Kolej Komuniti Paya Besar. SEMINAR PEMBELAJARAN SEPANJANG 

HAYAT (PSH). 

Nor Ain & Nur Farahkhanna, 2020. Analisis Penggunaan Kata Sendi Nama dalam Penulisan 

Berdasarkan Teori Kesalahan Bahasa. LSP International Journal. 7 (1): 39-59. 

https://doi.org/10.17576/jws.v10i1.701


JURNAL WACANA SARJANA 

Volume 10(1) April 2026: 34-43; e-ISSN 2600-9501 

DOI: https://doi.org/10.17576/jws.v10i1.701  

43 
 

Nur Udhwa Ashikin, et.al., 2024. Kesediaan Guru Bahasa Melayu dalam 

Mengimplementasikan Kecerdasan Buatan dalam Pengajaran dan 

Pembelajaran. Jurnal Pendidikan Bahasa Melayu. 15 (1): 1-14.  

W. Lawrence Nueman. Social Research Methods: Qualitative and Quantitative Approaches. 

2014. Pearson. 

Weyant, Emily. "Research Design: Qualitative, Quantitative, and Mixed Methods Approaches: 

by John W. Creswell and J. David Creswell, Los Angeles, CA: SAGE, (2022): 54-55 

https://doi.org/10.17576/jws.v10i1.701

